
Die dekoratiewe doek met sy kleurvliakke en onrustige krulle
beklemtoon steeds die oorvloedigheid en dekadensie. Die
kompartimentisering van ideologieé word weerspieél in die
kleurvliakke op die doek, wat soms gestroop is van enige

aktiwiteit, wat sodoende 'n rustigheid bewerkstellig, want
narcisme word nie altyd deur die opperviakkige en uitspattige

weerspieél nie (sien "Komposisie No. 4'").
"KOMPOSISIE NO. 3,... SELFVOORDOENING"

Die wvarsheid van die oorspronklike tekening is behou en
selfs oortref. Die finale druk is egter ietwat kleiner as
die pasteltekening. Daar is slegs van die tusche-metode
gebruik gemaak sodat die papier as positiewe element behou
is, wat bydra tot die varsheid van die werk. Hierdie edi=

sie bestaan uit dertien drukke en een kunstenaarproef.
"DIE FEESMAAL : KONFRONTASIE" (VIDE FOTO 30)

Hierdie is die laaste werk in die genre van die stillewe
en is terselfdertyd 'n allegorie. Die edisie bestaan uit
dertien drukke en een kunstenaarproef en beide die blokke=
ringsmetode en tusche-metode is gebruik. Die pou staan
lank reeds bekend as die simbool wvan ydelheid en vanweeg
sy vertoon is hierdie eienskap aan die mens toegeken (56:1117).
Die pou is dus die simbool van trots en word die verpersoon=

liking van narcisme.

Die kandidaat put sy inspirasie uit Rembrandt se "Selfportret

met Saskia'", 1936, waarin 'n oorvlocedig gedekte tafel met
'n gestopte pou voorkom. Die pou was die toonbeeld van
welstand en spandabelrigheid. Sedert 'n eeu voor die ge=

boorte wvan Christus was gebraaide pou alreeds 'n modegier
by die feesmaaltye en 'n simbool van oordadige feesvieringe.
Die oordadigheid word beklemtoon deur die bordjie eetgoed

en gestopte pou in die voorgrond. Daar ontstaan 'n duister=

heid as gevolg van hierdie sintese : 'n samestelling wvan
afsonderlike elemente - die pou en die bordjie eetgoed -
tot 'n nuwe geheel. Hierdie dualiteit kan as volg verklaar
word : die styfheid van die gestopte voé€l as lewelose element

in die stillewe is teenstrydig met die trots en ydelheid waar=
mee hy die toeskouer uit die hoogte aanskou. Die gevoel
van aggressie en konfrontasie word verskerp deur die stryd
tussen dekoratiewe elemente en die broodjies wat beide die
narcis se gemaniéreerdheid en ideologieé afsonderlik verteen=
woordig. Die pou is wvasgevang tussen die twee elemente
en dit verwys veral na die narcis se karaktereienskappe,
soos merkbare gevoelens van woede en ydelheid in reaksie

teen kritiek of konfrontasie.

"IN DIE TUIN" (VIDE FOTO 31)

In hierdie swart conté-tekening word die pou, sonder enige
direkte allegoriese of simboliese verwysings, in n tuin aan=
getref. Die omgewing is eerder die verwysing na die narcis
se behoefte om die natuur te herskep na sy eie begeerte.
Die twee pilare verwys na die mensgemaakte elemente, net
soos die variasie van tekstuur, lyn en vorm van die plante

die mens se behoefte om die natuur te herskep, weerspiegl.

Die pou kyk met trots na die toeskouer en voel volkome vei=
lig, in teenstelling met die werke wat sal volg. Hy staan
met sy rug na die toerskouer sodat dié- bewus word van sy
veredos en prag waarop hy grootliks staatmaak en bewonde=
ring afdwing. Hierdie tekening dien as aanloop tot die

volgende werk.

"DIE FASADE" (VIDE FOTO 32)

Die pou beweeg vanuit die stillewe met sy vlak perspektief

en oorvloedigheid aan stoflike goed tot by die ingang van

n doolhof. Die ingang is baie dekoratief en simboliseer
die fasade wat die narcis voorhou, soos byvoorbeeld die
onegte gevoelens wat hy aanwend om mense te beindruk,
Hierdie onegte gevoelens kan aangevoer word as die strewe
na kompensasie, een van die algemeenste wyses waarop mense
gevoelens van minderwaardigheid en ontoereikendheid hanteer.
Kompensasie is daarop gemik om die balans te herstel en
die gebrek aan te vul; daarby mag oorkompensasie plaasvind,
dit wil s&, die strewe van die persoon word onversadigbaar

en die ewewigstoestand word na die ander kant toe versteur.

Die onsuksesvolle of gestremde ontwikkeling van ontwikkelings
take, soos byvoorbeeld die aanleer van sosiaal verantwoorde=
like gedrag, die ontwikkeling en bereiking van emosionele
onafhanklikheid en die verwerwing van 'n eiewaarde en etiese
stelsel wat as riglyn vir gedrag kan dien, kan beskou word
as die rede tot aanwending van onegte gevoelens (sien ook

"Die Belofte" en '"Die Modeparade, 'n psigopatiese kliek").

Die pou se trots, 'n stert wvan pragtige, veelkleurige vere
en rede tot sy selfbeheptheid en pronkery, beweeg oor die
prentvlak tot teenaan die raam. Hierdie aspek dien bloot
as aansluiting tot die volgende reeks papier-maché werke
en as bewuswording van sy prag, skoonheid en selfversekerd=
heid. Die sterk, dekoratiewe elemente verander egter in
plantaardige groeisels soos blare - n tekén dat die fasade
verdwyn en die narcis met die werklikheid gekonfronteer
gaan word. Die ingang is donker en onheilspellend en
weerspieél die onbekende - alhoewel dit 'nie op die eerlike,
opregte persoon betrekking het nie, aangesien die narcis
by die realiteit verbyleef en homself in 'n wéreld gevul met
fantasieg oor onbeperkte sukses, mag, skoonheid en volmaakte
liefde bevind. Hierdie werk is ook 'n goeie voorbeeld van
rasionalisasie. Rasionalisasie bestaan daaruit dat die
persoon aanvaarbare redes vir sy gedrag aanvoer en die

werklike onaanvaarbare redes verdring. Oordrewe en oor=

matige rasionalisasie kan egter algemene aanpassingsprobleme
lewer, aangesien die persoon so vasgevang word in sy onge=
regverdigde selfregverdiging (n selfgeskepte doolhof), dat
hy weinig probleme realisties kan benader of oplos. Hier=

die edisie bestaan uit tien drukke.

"DIE BELOFTE" EN "DIE MODEPARADE, n PSIGOPATIESE KL IEK"
(VIDE FOTO 35, 36)

Hierdie is die enigste werke in die papier-maché medium.
Die wvryheid en drie-dimensionaliteit van die medium het
veral byval gevind en weerspieél die grootsheidswaan van
die narcis deur middel van die lewensgrootte, pronkende

poue. Die werke beklemtoon die narcis se selfverheerliking,

ewigdurende soeke na aandag, bewondering en fantasieg

oor volmaakte skoonheid.

Die eerste pou is slegs 'n eksperimentele stuk en dien uit=
sluitlik as 'n prototipe vir '"Die Belofte'" en "Die Modeparade".
Hierdie stuk is dus nie n elésper‘iment ter wille wvan die
eksperimentele nie, maar dra positief by tot die finale pro=
duk. Die kandidaat het verskillende mediums en materiale
beproef sodat 'n stewige vorm verkry kon word. Eerstens

is die maquette (vide foto 33) en die lyf van die pou uit klei

gebou en gebak. Die wvorm is met plastiek bedek sodat
die papier-maché vorm maklik losgesny kon word. Die
vorms is later gelas en afgerond. Aanvanklik wou die

kandidaat die stert ook uit papier-maché produseer, wat
later sou blyk onsuksesvol te wees. Die stert is met hars
bedek om dit te verstewig en te verhard, maar weens die
grootte en opperviak (3 meter x 1,7 meter) was dit onsukses=
vol. Die enigste oplossing was dus 'n houtsturktuur of
raam. Alhoewel die finale twee werke deels drie-dimensio=
naal is, beskik die eksperimentele stuk oor 'n stewige voet=
stuk en staalstruktuur wat die pou volkome drie-dimensio=

neel maak (vide foto 34).

Die mens se projeksie van homself word gekenmerk deur
die strewe na ‘gunstige reaksie wat die selfbeeld bevestig.
Fisiese aspekte soos klere, hare en ander trekke asook
rol-identifikasie, dit wil s& die mens se sosiale rol, status

en beroep, vorm 'n belangrike deel wvan sy selfbeeld.
Gedragspatrone en trekke wat met liggaamstipes geassosieer
word, asook die algemene sosiale goedkeuring van sekere
fisiese kenmerke, veral soos deur die media voorgeskryf,
beinvloed dus die verskil tussen die selfbeeld en volmaakte
self en ontlok gedrag wat teenstrydig is met die mens se
gevoelens. Hierdie teenstrydige gedrag word aangevuur
deur die narcis se fiksasie betreffende die uiterlike en
oppervlakkige. Die narcis se beheptheid met sy fisiese
voorkoms, net soos in die geval van Narkissos wat gesterf
het omdat hy op homself verlief geraak het, besef egter
nie dat die uiterlike voorkoms minder belangrik moet wees
en in 'n groot mate vervang moet word deur ander kwaliteite
nie. Sy portuurgroep het ook bepaalde standaarde betref=

fende uiterlike voorkoms en op afwykings word daar openlik

neergesien. Fiksasie met persoonlike voorkoms soos in
dié geval, lei tot stagnasie en 'n gebrek aan begrip en
ontwikkeling. Hierdie fiksasie manifesteer hom in selflief=

de en die ontstaan van infantiele volwassenes.

Hierdie werke is dan ook 'n duidelike voorbeeld van die

toepassing van die volgende verdedigingsmeganismes : sub=
limasie, identifikasie, kompensasie en rasionalisasie (reeds
bespreek onder '"Die Fasade") en fantasie. Sublimasie

bestaan daaruit dat die energie verbonde aan onaanvaars=
bare wense op so 'n wyse gekanaliseer word, dat dit lei
tot aanvaarbare en selfs bewonderingswaardige gedrag.
In "Die Belofte" weerspieél die reénboog slegs illusie en
die narcis wil hiermee die toeskouer om die bos lei deur
met sy fisiese wvoorkoms te oortuig dat sy innerlike deur

die uiterlike weerspieél word. In teenstelling met sy

agterkant, is sy innerlike 'n warboel van onsekerheid, af=
guns, uitbuiting en ander negatiewe kwaliteite, Aan die
anderkant word hierdie narcisme egter sosiaal aanvaarbaar
weens die bewondering wanneer 'n persoon sukses behaal
of erkenning ontvang - dink byvoorbeeld aan Salvador Dali

met sy eksentrieke gedrag.

Die narcis is duidelik ontevrede met sy fisiese wvoorkoms
(weens minderwaardige gevoelens?), daarom dat hy die reén=
boog najaag op soek na geluk, materiéle rykdom en aan=
vaarding deur die 'regte'" vriende met hul sosiale etikette.
(Die reénboog met sy legende wat vertel van rykdom wat
aan sy voet gevind kan word). Hierdie werk en '"Die
Modeparade, 'n psigopatiese kliek!" wat bestaan uit een
pronkende pou, is 'n sprekende voorbeeld van identifikasie.
Hierdie verdedigsmeganisme bestaan uit die wens om soos
iemand anders te wees en die daaruitspruitende nabootsing
van die gedrag en voorkoms van ander. Die pou word
onderskeidelik die reinkarnasie van 'n sebra, kameelperd,
jaguar en luiperd. Hierdie diere kan verskillende eien=
skappe van die narcis weerspieél, maar die kandidaat heg
egter geen simboliese waarde aan hulle nie. Alhoewel
hulle onderskeidelik tot die groep herbivore en karnivare
behoort, hoort alvier onder diere en weerspiegl dit net die
verskeidenheid mensetipes waaronder hierdie persoonlikheids=
versteuring aangetref kan word. Deur middel van identifi=
kasie wverkry die persoon (narcis) sekurjteit, aansien en
erkenning, terwyl dit wvergoed vir gevoelens van minder=
waardigheid of ontoereikendheid. Ildentifikasie in sy

ekstreme vorm kry 'n sterk psigopatalogiese kleur. In
sulke gevalle soos hierdie is die identifikasie sb6 intens,
dat die persoon in werklikheid die ander se identiteit oor=
neem en werklik glo dat hy die ander persoon self is.

Die primére doel van fantasie is om onvervulde behoeftes,

ambisies en begeertes deur middel van die verbeeldingskrag
te bevredig. Die narcis se ewigdurende soeke na aandag,
bewondering en fantasieé oor volmaakte skoonheid word hier
vervul. In hierdie geval word fantasie egter psigopatalo=
gies wanneer fantasie in so 'n mate na die ekstreme gevoer
word dat die persoon nie meer tussen fantasie en realiteit
kan onderskei nie. Sy weéreld van realiteit word as't ware
vervang deur 'n wéreld van fantasie - 'n wéreld waarin hy
sy probleme met behulp van fantasie oplos en dus 'n wéreld
wat hy verkies bo die werklike een met sy dikwels moeilik

oplosbare frustrasies, konflikte en spanningsdruk.
"KONFRONTASIE" (VIDE FOTO 37)

Die pou is in die doolhof, die selfgeskepte doolhof wat ont=
staan het vanweé sy strewe na opperviakkigheid, aanvaar=
ding, volmaakte skoonheid, materiéle rykdom en mag. Al=
hoewel sy strewe wissel van konkrete voorwerpe, soos die
besit van 'n luukse motor, tot abstrakte begrippe, soos eer=
sug, onderdanigheid en afguns, het hul geen langtermyn

bevrediging nie en word alles bloot 'n gejaag na wind.
In hierdie doolhof is daar geen ruimte nie; die narcis ont=
neem homself dus onwetend van perspektief deur sy opper=
viakkige strewe en is hy slegs blootgestel aan konfrontasie

en fisiese of liniére perspektief.

Die pou is ongemaklik want hy is gestroop van sy fasade
en mannerismes waarop hy gedurig staatr‘naak. Die toe=
skouer word in die doolhof ingelok deur die pou se pragtige
stert en die illusionére elemente wat sterk bydra tot die
struktuur van die werk. Die blou lig stuit hierdie bewe=
ging en die toeskouer word bewus van die pou se gevange=
niskap: daar is geen uitkoms nie. Daar word ook sterk
klem gelé op die twee-dimensionaliteit van die stert in die

voorgrond en dit verwys weer eens na die opperviakkige

fasade en skyn van die narics. Die peule, aan weerskante,
is die vrug van sy ideologieég. Hulle bars oop en die sade
sal ontkiem sodat die plante die gangetjies nouer kan be=
groei. Die narcis se ideologieé sal hom dus self versmoor.
Hierdie konfrontasie wek aggressie, wat tot geen oplossing
kan lei nie en slegs hipochondriese angs kan veroorsaak.
Daar is niemand wat hy kan blameer vir sy situasie nie

en hy sal tot besinning moet kom.

Hierdie werk bestaan uit 'n edisie van agt drukke en daar
is van drie verskillende tegnieke gebruik gemaak, naamlik
die blokkerings- en tusché-metode asook die sny-sjabloon.
Die sny-sjabloon behels, soos die naam aandui, die gesnyde
sjabloon wat teen die skerm vasgesit word met lakverdunner.
Die sny-sjabloonmetode is positief en word gekenmerk deur

skerp lyne en oop, egalige kleurvlakke.
"DIE UUR HET GESLAAN! BY DIE POORT" (VIDE FOTO 38)

Soos die titel aandui, het die uur van afrekening aangebreek.
Hy word nou finaal gekonfronteer en moet tot besinning kom.
Alhoewel hy vir die laaste keer nog 'n poging wil aanwend
om die toeskouer te beindruk met sy pragtige vere, is hy
onbewus wvan die transformasie wat sy vere ondergaan.
Hierdie sweem spreek egter van arrogansie en doelbewuste
bewusmaking eerder as pleiting. By nadere ondersoek word
die toeskouer egter bewus wvan die waar‘dige uitdrukking
en 'n gevoel wvan nabetragting van die pou. Die pragtige
vere met hul "o&" verander in selagtige sade wat in die
lug sweef en nooit vrugbare grond sal bereik om te ontkiem

nie. Hierdie sade wemel van aktiwiteit en word bloot 'n
dekoratiewe element. Die goud in die kern verwys na die

self en die geslotenheid van die narcis.

Beide die toeskouer en die pou word bewus van die illusionére
poort tot die middelpunt van die doolhof of selfs die ewigheid.
Die pou kan egter nie met sy pronkende prag hierdeur be=
weeg nie aangesien die poort baie nou is en geen materiéle
dinge saamgeneem kan word nie. Die poort is verkry deur
die herhaling wvan illusionére elemente, soos in die vorige
werk. Die wit van die papier is behou as positiewe element,
soos in "Komposisie No. 3", en dra by tot die gevoel van
eindelose ruimte en innerlike reiniging/introspeksie. Hier=
die edisie bestaan uit dertien drukke en vyf kunstenaarproewe

en dieselfde drie tegnieke soos in die vorige werk is gebruik.
"WAAR GAAN JY DIE EWIGHEID DEURBRING?" (VIDE FOTO 39)

Hierdie werk is die laaste in die reeks en kan beskou word
as 'n direkte konfrontasie met die toeskouer. Tot dusver
het die kandidaat gepoog om in elke werkstuk sy eie stand=
punt in te neem, terwyl hy dit nou aan die toeskouer laat.
Alhoewel hy die vraag vra en alreeds tot sy eie slotsom

1

gekom het, naamlik dat narcisme onvervuld en 'n gejaag
na wind is, moet die toeskouer die vraag self beantwoord.
Die kandidaat is besig om die toeskouer ook subtiel bewus
te maak wvan die verganklikheid van die stoflike en die na=
doodse ewigheid. Hy bevraagteken die futiliteit van die
narcis en selfs die toeskouer se uiteindelike lot. Hierdie
werk strek dus veel verder as die tema en is op enige ak=
tuele tema van toepassing. Die doolhojc word die simbool
van die kompleksiteit van die lewe en dié‘ pou se sade word
vasgevang in seepbelle of lugborrels wat enige oomblik kan
verdamp. Dit weerspiegl die kortstondigheid van die lewe
en die kandidaat hoop om daarmee die besef van 'n beteke=
nisvolle leefwyse te onderstreep. Die feit dat 'n gebalan=
seerde ontwikkeling en integrasie van die psigiese, fisiolo=
giese, geestelike en sosiale motiverende faktore lei tot die

volwasse persoonlikheid, word beklemtoon.

Die wit wvan die papier word weer eens aangewend as posi=

tiewe element wat die ewigheid simboliseer. Naas die
grense van die doolhof is daar geen grense nie - slegs die
skeidslyn tussen hemel en hel, wat die toeskouer self moet

bepaal deur introspeksie.
Die edisie bestaan uit sestien drukke en die blokkerings-

en tusche-metode is gebruik.

——-000--—-

SLOTSOM

"Die kunstenaar het die verantwoordelikheid om die omgewing
te interpreteer en deur sy voorgestelde visie waarhede te

onthul wat voorheen oor die hoof gesien is'" - Marion Arnold.

Met die aanvang van hierdie studie, wat aanvanklik 'n studie
in sosiologie was, het die kandidaat bewus geword wvan die
skuilplek wat die skeppende sowel as die uitvoerende kunste
bied aan negatiwiteit, selfbewondering, wanaangepaste en
infantiele volwassenes, immoraliteit en nihilisme. Hierdie
eienskappe word aangevuur deur die twyfelagtige waardes
van die gemeenskap, naamlik materialisme, opperviakkige
genotsug, afgestompte konserwatisme en depersonalisering

van die individu deur die tegnologie en massamedia.

Die massamedia en die populere 'strooipers'" bevorder valse
waardes en ondersteun die mens in sy selfsug. Die vertroe=
teling van begeertes deur opperviakkige artikels en adver=
tensies bemoedig die mens om te besit. Liefde en langdurige
geluk is nie afhanklik van 'n foefie, soos parfuum, sjokolade
of tandepasta nie - hierdie inligting is dus misleidend en
toon die verkeerdelike vereenvoudiging van interpersoonlike

verhoudings.

Narcisme word gekenmerk deur 'n verskedenheid eienskappe
wat die ontwikkeling en normale funksionering aansienlik
belemmer, soos persoonlikheidstrekke wat onbuigbaar en wan=
aanpassend is en die persoon se sosiale of beroepsfunksione=
ring betekenisvol aantas of ontstellenis verocorsaak. Enige
persoon, afhangende wvan die omvang van sy narcisme, het

'n gebrek aan begrip en insig - slegs die persoon en alles

met betrekking op hom het betekenis, terwyl die res van
die wéreld kleurloos voorkom. Narcisme is dus nie net
n toestand wvan selfbehae nie, maar dit toon 'n algehele ge=
brek aan oordeel met die neiging om die self in te sluit

of totaal te verloor.

Narcisme vertroebel dus ook menseverhoudings (veral deur
kleinlikheid en 'n gebrek aan empatie) oor alle nasionaliteits=
grense heen en propageer selfgerigte ondersoeke wat lei tot
'n opperviakkige en doellose bestaan. Die kandidaat wil
dit beklemtoon dat daar gewaak moet word teen die misbruik
van outoriteit onder opvoedkundiges, aangesien adolessente
en jong volwassenes soms baie ontvanklik en beTnvicedbaar
is weens die twyfelagtige waardes van die gemeenskap, en
dat die gebrek aan stabiliteit onder hierdie volwassenes
lei tot verwarring en wanaanpassing. Die wangebruik van
posisies bloot vir doelgerigte selfverheerliking, gulsigheid
en die begeerte om te besit, te domineer, te verlei en te

gebruik, moet beklemtoon en bekamp word.

Die kandidaat is dit eens met Stuart en Sugarman en andere
se beskouings van narcisme as synde dit die sinoniem van
boosheid, 'n wvername geestelike afwyking en 'n tydlose meta=
foor wvan die mens se wel en wee, en is ook bekommerd oor
die skynbare fokus op selfbeheptheid wvan die individu in
ons gemeenskap en vrees dat die abnormale groei van splin=
tergroepe, kits-geneeskundige behandelingen sosiale sakke=
linge die ineenstorting van ons beskawing inlui. Die bewys
hiervan is die toename in dwelmmisbruik, selfondersoek,
(oordrewe introspeksie soos deur die media gepropageer),
gebrek aan belangstelling, afname in kreatiwiteit en 'n toe=
name iﬁ geweld na aanleiding van die mens se leg en verve=
lige bestaan. Narcisme as 'n persoonlikheidsversteuring
het geen noemenswaardige invloed op die kandidaat se prak=

tiese werk gehad nie en sy oogmerk was slegs om die ver=

steuring aan die lig te bring deur middel van die geskiede=
nis, aard en implikasies, asook die praktiese komponent
van die studie. Hierdeur beklemtoon of bevraagteken hy
hierdie impotente '"sosiale tydverdryf", die futiliteit en uit=
eindelike lot van die narcis met sy strewe na opperviakkige
waardes wat geen sinvolle begeerte of behoefte kan bevredig

nie.

Die skeppingsmoontlikhede wvan die tema is byna onuitputlik
en die oortollige beeldmateriaal waarvan daar 'n oorvloed

is, kan positief in die toekoms aangewend word.

Die studie was ook veeldoelig in dié sin dat die kandidaat
sy eie waardes kon heroorweeg en bedink en hom distansieer
van sy eie narcisme en sodoende strewe na balans en betrok=
kenheid. Hierdie strewe is soos die selfideaal, 'n doel wat
nooit volkome verwesenlik kan word nie, want hoe ryper
die self word en hoe verder dit ontwikkel, hoe hoeér word
die selfideaal gestel. Balans, net soos persoonlikheid,
veronderstel dus volgehoue strewe.
o

Gunstige selfbetragting is dus belangrik, veral vir die ado=
lessent sowel as vir die volwassene, aangesien die eerste
vereiste tot die totstandkoming wvan 'n selfideaal juis die
vermoeé is om homself te sien soos hy werklik is. Daarna
volg 'n begeerte na wat hy graag wil wees; gewoonlik identi=
fiseer hy hom met een van sy ouers. H% leer dus om die
eise van sy self te onderwerp aan die eise van ander, om
minder selfsugtig te wees en wyer belangstellings en ambisie
te kweek; so nie, is die eindresultaat n infantiele of onge=
balanseerde persoonlikheid : liggaamlik volwasse, maar emo=
sioneel onryp en kinderagtig, moreel en religieus egosentries

en sonder insig in die betekenis van sy bestaan.

———000-—

FOTOINDEKS
FOTONOMMER BLADSY NOMMER
1 Albrecht Dulrer - "Selfportret' 1484 50
2 Albrecht Direr - Selfportret met 'n 52
Eryngium Blom" 1493
Albrecht Direr - "Selfportret" 1496 55
Albrecht Dlrer - '"Selfportret'" 1500 57
Albrecht Dulrer - "Selfportret as 'n siek 57
siek man" 1510
6 Albrecht Dlrer - "Fees van Die Rose- 59
Kranse' 1506 (detail)
7 Albrecht Direr - "Marteling van 10,000 61
Christene'" 1508 (detail)
8 Rembrandt van Rijn - "Selfportret met 'n 65
poedel' 1631
9 Rembrandt van Rijn - "Selfportret" 1634 67
10 Rembrandt van Rijn - "Selfportret met 67
Saskia'" 1635/6
11 Egon Schiele - "Selfportret " 1909 74
12 Egon Schiele - "Selfportret met-hande in die 76
lig" 1910
13 Egon Schiele - "Selfportret, naak" 1910 78
14 Egon Schiele - "Komposisie met drie manlike 78
figure'" 1911
15 Egon Schiele - "Selfportret met hand teen 80
wang'" 1910 ‘
16 Egon Schiele - "Verwagtende vrou en die 80
dood" 1910
S Egon Schiele - "Selfportret'" 1910 83
18 Salvador Dali - "Die Luguber Spel'" 1929 90
19 Salvadr Dali - "Die Groot Masturbeerder" 90
1929
20 Salvador Dali - "William Tell" 1930 93
21 "Komposisie No. 1, ldealisering..." 99
22 Penelope Siopis - '"Stillewe met waatlemoen 99

en ander goed'" 1985

23 Penelope Siopis - "Melancholia' 1986
24 "Komposisie No. 1,... Oordadigheid."
25 "Komposisie No. 2. Devaluering"
26 "Komposisie No. 3"
27 "Komposisie No. 3, Selfvoordoening"
28 "Komposisie No. 4"
29 "Komposisie No. 5"
30 "Die Feesmaal"
31 "In die Tuin"
32 ""Die Fasade"
33 "Maquette"
34 "Eksperimentele stuk!"
35 "Die Belofte"
36 "Die Modeparade, 'n psigopatiese kliek"
37 "Konfrontasie"
38 "Die uur het geslaan! By die Poort"
39 "Waar gaan jy die ewigheid deurbring?"

